
А.Б. Керімбердина1*, А.К. Садвакасова1, Г.Л. Абдулгалимов2

БОЛАШАҚ ИНФОРМАТИКА ПЕДАГОГТАРЫН 
ЖАСАНДЫ НЕЙРОНДЫҚ ЖЕЛІЛЕРГЕ ОҚЫТУДЫҢ 

НЕГІЗГІ ӘДІСТЕРІ

Аннотация. Қазіргі таңда Қазақстанда білім беру жүйесін 
жақсартуға бағытталған әртүрлі реформалар болып жатқаны 
баршамызға мәлім. Жалпы білім беретін мектептерге қатысты білім 
мазмұнының жаңартылуына байланысты педагогтардың да кәсіби 
құзіреттілігінің талапқа сай болуы ескерілуі тиіс. Сондықтан жоғарғы 
оқу орындарындағы классикалық білім беру бағдарламаларын да қайта 
қарастырып, өзгертулер мен толықтырулар жасау қажеттілігі туындауда. 
Бұл қажеттілік әсіресе информатика педагогтары үшін  өзекті, оның бір 
себебі цифрлық технологиялардың қарқынды дамуы болып отыр. 

Жалпы білім беретін мектептерде оқытылатын информатика 
пәнінің мазмұнының жаңартылуына байланысты жаңадан бөлімдер 
мен тақырыптар қосылды, соның бірі – жасанды нейрондық желілер. 
Мектептегі 10-11 сыныптар қарастыратын жасанды интеллект, 
нейрондық желілер сияқты заманауи жаңашылдықтарды педагог 
кадрларды дайындайтын жоғарғы оқу орындарының бағдарламаларына 
енгізу және бұл тақырыптарды болашақ педагогтарға игертудің тиімді 
тәсілдері қолданылуы қажет. Себебі, жалпыбілім беретін орта мектеп 
мұғалімдерімен пікіралмасу барысында соңғы заманмауи тақырыптарды 
игертуде көбіне тәжірибеге бағытталған әдістемелік құралдардың 
болмағандықтан, өз бетімен игеруде қиыншылықтар кездесетіндіктен 
жасанды нейрондық желілер тақырыптарын көбінесе теория жүзінде 
ғана қарастырып өтуге мәжбүр болып отырғандарын басым көпшілігі 

растады. Пәндік мазмұнға қатысты біліктілікті арттыру курстары 
жүргізілмейтіндіктен, педагогтардың көпшілігі магистатураға құжат 
тапсырып, білімдерін жетілдіруге ұмтылуда.

Л.Н. Гумилев атындағы Еуразия ұлттық университетінің базасында 
жүргізілген эксперимент сабақтарды талдау заманауи технологияларды 
меңгертуде, атап айтқанда жасанды нейрондық желілер бағытына 
қатысты жаңашыл тақырыптарды педагогикалық әдіс-тәсілдерді 
қолдана өткізу оң нәтижелі болады деген қорытындыға әкелді. Бұл 
зерттеу жұмысы университеттегі магистратурада оқытылатын таңдау 
пәні негізінде дәстүрлі оқыту форматында жүзеге асырылды.

Түйін сөздер: Жасанды нейрондық желі, білім мазмұнын жаңарту, 
информатика педагогтары, заманауи технологиялар, информатика 
пәнінің мазмұны.

А.Б. Керимбердина1*, А.К. Садвакасова1, Г.Л. Абдулгалимов2

1Евразийский национальный университет им. Л.Н. Гумилева, 
Нур-Султан, Казахстан;

2Московский педагогический государственный университет,
Москва, Россия. 

E-mail: kerimberdina_a@gmail.com

ОСНОВНЫЕ МЕТОДЫ ОБУЧЕНИЯ ИСКУССТВЕННЫМ 
НЕЙРОННЫМ СЕТЯМ БУДУЩИХ ПЕДАГОГОВ 

ИНФОРМАТИКИ

Аннотация. Как известно, в настоящее время в Казахстане проводятся 
различные реформы, направленные на улучшение системы образования. 
В связи с обновлением содержания образования в отношении 
общеобразовательных школ должно учитываться соответствие 
профессиональной компетентности педагогов. Поэтому возникает 
необходимость пересмотра и внесения изменений и дополнений в 
классические образовательные программы высших учебных заведении. 
Эта необходимость особенно актуальна для педагогов информатики, 
одной из причин которой является стремительное развитие цифровых 
технологий.

В связи с обновлением содержания информатики, преподаваемой в 
общеобразовательных школах, добавлены новые разделы и темы, одна 
из которых – искусственные нейронные сети. Современные инновации, 
такие как искусственный интеллект, нейронные сети, рассматриваемые 

10-11 классах общеобразовательных школ, необходимо внедрять в 
программы высших учебных заведений, готовящих педагогические 
кадры, и применять эффективные подходы к освоению этих тем будущими 
педагогами. В ходе дискуссий с учителями общеобразовательных школ 
большинство подтвердило, что темы искусственных нейронных сетей 
часто приходится рассматривать только в теории, так как зачастую 
отсутствуют практико-ориентированные методические пособия по 
освоению современных тем, возникают трудности в самостоятельном 
освоении. Поскольку курсы повышения квалификации по предметному 
содержанию не проводятся, большинство педагогов стремятся к 
совершенствованию знаний, сдавая документы в магистратуру.

Эксперимент, проведенный на базе Евразийского национального 
университета им. Л.Н. Гумилева, привел к выводу, что анализ занятий 
будет положительным в освоении современных технологий, в частности, 
с использованием педагогических методов и приемов проведения 
тем, касающихся направления искусственных нейронных сетей. 
Данная исследовательская работа осуществлялась в традиционном 
формате обучения на основе дисциплины по выбору, преподаваемой в 
магистратуре университета.

Ключевые слова: искусственаая нейронная сеть, обновленное 
содержание образования, педагоги информатики, современные 
технологии, содержание предмета информатика.

BASIC METHODS OF TRAINING FUTURE INFORMATICS 
TEACHERS ON ARTIFICAL NEURAL NETWORKS

Abstract. As you know, various reforms aimed at improving the education 
system are currently taking place in Kazakhstan. In connection with the 
updating of the content of education in general education schools, it is also 
necessary to take into account the compliance of professional competence of 
teachers. Therefore, there is a need to revise and make changes and additions 
to classical educational programs in higher education institutions. This need 
is especially relevant for computer science teachers, one of the reasons for 
which is the rapid development of digital technologies.

Due to the updating of the content of computer science taught in general 
education schools, new sections and topics have been added, one of which is 
artificial neural networks. It is necessary to introduce modern innovations, 
such as artificial intelligence, neural networks, which are considered by grades 
10-11 at school, into the programs of higher educational institutions that train 
teachers and use effective ways to master these topics for future teachers. 
Because, in the course of discussions with teachers of secondary schools, the 
majority confirmed that the subjects of artificial neural networks often have 
to be considered only in theory, due to the lack of practical methodological 
tools for mastering the latest modern topics, and difficulties in mastering 
them independently. Since there are no advanced training courses related to 
the subject content, most teachers apply for a master’s degree and strive to 
improve their knowledge.

An experiment conducted on the basis of the L.N. Gumilyov Eurasian 
National University led to the conclusion that the analysis of lessons will be 
positive in mastering modern technologies, in particular, the implementation 
of innovative topics related to the direction of artificial neural networks using 
pedagogical methods. This research work was carried out in the traditional 
format of training on the basis of the subject of choice taught in the master’s 
program at the University.

Key words: Artificial neural network, updating the content of education, 
teachers of computer science, modern technologies, content of Computer 
Science.

Кіріспе. Ел президенті Қ. Тоқаев Үкіметтің кеңейтілген отырысына 
«Шәкірттерді оқыту мен басқа да дамыту шараларының арасында 
тепе-теңдік болуы аса маңызды. Әлемдік үдерістерді ескере отырып, 
математика, тіл меңгеру және информатика секілді пәндерге ерекше 
басымдық берген жөн» - деген болатын (Қазақстан Республикасы 
Премьер-Министрінің ресми ақпараттық ресурсы, 2021). Осы жобаны 
жүзеге асыру мақсатында жоғарғы оқу орнында білім алушы болашақ 
педагогтардың мектеп бағдарламасының жаңартылған мазмұнына сай 
білім, білік, дағдысы қалыптасқан  маман болып даярлануы маңызды 
жетістіктерге әкеледі. Заман талабына сай маман болу үшін тек қана 
теориялық материалдарды иегеріп, нұсқама бойынша тәжірибелік 
жұмыстарды орындаумен шектелмей, студенттердің зерттеушілік 
дағдыларын да сабақ барысында жетілдіріп отыру басты орында. 
Жалпы білім беретін мектептердің білім мазмұнының жаңартылуына 
байланысты жасанды нейронды желілер тақырыбы бағдарламаға 
енгізілген болатын. Жасанды нейрондық желілер тақырыбының 

өзектілігі әлем деңгейінде қызығушылық танытылып жатқан бағыт. 
Бүгінгі таңда жасанды интеллект құру және оған адамзатты үйрету 
ғылым салсындағы зерттеуді қажет ететін үлкен тақырыптардың бірі. 
Жасанды нейрондық желілерді құру терең білім мен зерттеушілік 
дағдының болуын талап етеді. 

Информатика күнделікті жедел дамып отыратын ғылым 
болғандықтан пән мазмұнына  да үнемі өзгерістер мен толықтырулар 
жасалып отыратындықтан, бұл сала педагогтарының өзіндік даму 
және зерттеушілік дағдыларын қалыптастыру да басты орында. Осы 
ретте болашақ информатика педагогтарына әртүрлі педагогикалық 
әдіс-тәсілдерді сабақ барысында тақырып мазмұнын игертуде қолдану 
жетістіктерге әкеледі деп болжаймыз. Мамандық дегеніміз тұлғаның 
өзін-өзі жүзеге асырудың құралы. Кез-келген маманның мансап жолы 
білім алу кезеңінен басталады Кәсіби құзыреттілік түрлерін сипаттай 
отырып, А.К. Маркова (2004) жеке құзыреттілікті ашады, еңбектің тұтас 
кәсіби өзін-өзі дамыту сияқты жағын бөліп көрсетеді. Өзіндік дамуы мен 
зерттеушілік дағдыларын қалыптастыра отырып, студенттердің жасанды 
нейронды желілер құру мен жүзеге асыру жұмыстары бағытын сапалы 
меңгеруіне оң ықпал ету осы зерттеу жұмысының мақсаттарының бірі 
болды.

Материалдар мен зерттеу әдістері. Жасанды нейрондық желілер 
жаңадан енгізіліп жатқан бағыт болғандықтан педагогикалық 
жоғарғы оқу орындарының сайттарында жарияланған білім беру 
бағдарламаларына саралау және талдау жасай отырып, информатика 
мамандығы бойынша педагогтарды оқытуда ұсынылатын пәндер 
тізбесіне  енгізілуі қажет пән екендігіне көз жеткіздік. Зерттеуімізге 
магистратурада 7М015-Информатика мамандығы бойынша білім 
алып жатқан бірнеше жоғарғы оқу орындарының магистранттарынан 
Google forms платформасында жартылай жүйеленген сұрақ қою әдісі 
арқылы сауалнама алдық. Сауалнамаға Л.Н. Гумилев атындағы Еуразия 
ұлттық университетінің болашақ информатика педагогтары да қатысты. 
Респонденттерге  берілген сұрақтар жасанды нейрондық желілерді 
меңгеру деңгейін анықтау, осы бағытта білім алуға деген ынтасын білу 
төңірегінде болды. Білім алушылардың пікірін анықтау және аралас 
техникалар әдістерін пайдаланып, жоғары мектептің білім беру процесін 
олардың қажеттіліктеріне сай икемдеу маңызды болды. Пән мазмұнын 
енгізу барысында педагогикалық бақылау әдісі және педагогикалық 
тәжірибенің озық әдістерімен байланыстырыла пайдаланылды. 

Жалпы білім беретін орта мектептер бағдарламалары спиральды 
қағидатқа негізделе құрылғандықтан оқу бағдарлмасы алдыңғы өтілген 

тақырыптармен тікелей байланыстырыла және мазмұны да тереңдетіле 
оқытылады. Сол себепті біз қарастырып отырған жасанды нейрондық 
желілермен жұмыс жасау тақырыптарын қарапайым қолданбалы 
бағдарламаларды пайдаланудан бастап күрделі тақырыптарға қарай 
түрлендіре кіріктіруге болатыны тәжірибе жүзінде расталды.  Оның 
дәлелі ретінде Excel кестелік процессорында есептеулер жүргізу, Python 
бағдарламалау тілін қолдану, бұлттық технологияларда есептеулер 
жүргізу сияқты қолдану салалары қарастырылды.

Талдау мен нәтижелер. Зерттеу жұмысын бастамас бұрын білім 
алушылардың көзқарасы мен бастапқы білімін анықтау маңызды болды. 
Сол себепті google forms арқылы алынған сауалнамадан үзінді келтірілді.

Кесте 1. Білім алушылардың жасанды нейрондық желілер бағытын 
меңгеруге қатысты сауалнамаға берген жауаптары
Сұрақ Иә Жоқ Жауап беруге 

қиналамын
Нейрондық желілердің қолданылу салаларын білесіз 
бе?

55,6% 44,4% 0%

Оқу пәндерін игеруде нейрондық желілер бағытында 
біліміңізді толықтырғыңыз келе ме?

72,2% 16,7% 11,1%

Нейрондық желілерді бұлттық технологиялармен 
байланыстыру бағыты Сізді қызықтыра ма?

68,6% 27,5% 3,9%

Кестеде көрсетілгендей, білім алушылардың басым көпшілігі 
нейрондық желілерге қатысты білімін толықтырғысы келетіндіктері 
байқалды. Атап айтқанда бұлттық технологиялармен байланыстыру 
бағытына да қызығушылықтың жоғары екендігін көруімізге болады.

Жалпы білім беретін орта мектептің 10-11 сыныптарға арналған 
оқу бағдарламасы білім мазмұнының жаңаруына байланысты спиралді 
қағидатқа негізделе құрылған. Сол себепті, 10-сыныпта қарастылатын 
бұлт технологиялары, жасанды интеллект тақырыптарын 11-сыныпта 
да өзара байланыстыра оқыту көзделеді (Ы. Алтынсарин атындағы 
Ұлттық білім академиясы ресми ақпараттық ресурсы, 2020). Болашақ 
информатика педагогтарына жасанды нейрондық желілер бағыты 
бойынша мазмұнмен жұмыс жасау барысында мектептерде болып 
жатқан жаңашылдықтарды да игерту жолдарын тәжірибе жүзінде 
көрсету маңызды. Демек, спиральді оқыту қағидатына негізделген 
(Masters & Gibbs, 2007) Дж.Брунердің моделі қалай құрылғандығы да 
ескерілуі қажет.

Кесте 2. Джером Брунердің спиральді оқыту моделі
Оқыту этаптары Негізгі ерекшеліктері Спиральды оқытудың 

артықшылықтары
1. Белсенді (жұмыс 
барысында оқыту);
2. Таңбалы (бейнелер мен 
суреттер көмегімен оқыту);
3.Символды (сөздер мен 
сандар көмегі арқылы 
оқыту)

1.Білім алушы 
сабақ барысында 
тақырыпты бірнеше 
рет қарастырады;
2. Әрбір қайталау 
сайын тақырып 
күрделілігі артады;
3. Жаңа оқыту бұған 
дейінгі оқытумен 
байланысты және ескі 
ақпарат контекстінде 
қарастырылады.

1.Білім алушы тақырыпты 
қайталау барысында ақпарат 
қайталанады және әрдайым 
есте сақталады;
2. Спиральды оқу 
бағдарламасы қарапайым 
идеялардан күрделіге 
логикалық түрде өтуге 
мүмкіндік жасайды;
3. Білім алушылар білімдерін 
курстың келесі мақсаттарына 
пайдалана алады. 

Дж. Брунер өз зерттеулерінде адам танымы үш этаптан өтеді: 
белсенді, таңбалы және символдық деген гипотезаны ұсынады (Лурия, 
1962). Оқыту процесі деген еңбегінде ең күрделі материалдың өзі дұрыс 
ұйымдастырылған және ұсынылған болса кішкене балаларға да  түсінікті 
болады деп көрсеткен. Ересектермен жұмыс жасау барысында да осы 
оқыту этаптарын ескере отырып сабақ жоспарын құрған тиімді болады. 
Жоғары оқу орындарында Жасанды нейрондық желілер бойынша 
программалар құру барысында білім алушылардың осыған дейінгі 
игерілген білім мазмұндарына сай оқу материалдарын да икемдей жасауға 
көңіл бөлінуі тиіс. Оның қарапайым мысалы ретінде білім алушылардың 
игерген программалау тіліне сәйкес тапсырмаларды дайындау да 
маңызды болады. Біз өткізген зерттеу барысында магистранттардың 
таңдауының басым бөлігі  Python программалау тіліне түскен болатын. 
Бұл ақпаратты графикалық түрде ұсынып отырмыз.

Сурет 1. Болашақ информатика педагогтарына өткізілген сауалнама 
бойынша Python  тілін меңгерген респонденттердің үлесі.

Зерттеу барысында сабақтарды жоспарлауда Дж. Брунердің спиральді 
оқыту моделін ескере отырып, бірқатар педагогикалық тәсілдер 
пайдаланылды. Осы тәсілдерді қолдана отырып жасанды нейрондық 
желілермен жұмыс жасауды меңгертуді қарастырып көрейік. 

Сараланған тәсіл арқылы білім алушының шығармашылық 
білім алуына қолдау көрсетуге болады. Бұл бағытта жасанды 
нейрондық желілерді қолдана отырып шешуге болатын есептерді 
әртүрлі бағдарламаларды пайдалану арқылы қарастыру мүмкіндігі 
бар. Аудиториядағы білім алушылардың қызығушылықтарын ескере 
отырып, жасанды нейрондық желілерді қолдану арқылы аудиал, визуал 
кинестетиктерге арналған тапсырмалар дайындай аламыз. 

Жасанды нейронды желілерді дыбыстармен жұмыс жасауға үйрету 
тиімді жетістіктерге қол жеткізеді. Бұл бағыт тек қана қоршаған орта 
үшін ғана емес, инженерия, медицина тб ғылым салаларына үлес 
қосады. Мысалы, машина моторындағы жайсыз дыбысты анықтау, 
немесе кардиологиялық тексеру барысындағы жүрек соғысы сияқты 
ең күнделікті қолданыстарды да атап өтуге болады. Дыбыстарды 
бейнеге айналдырып көру оларды жылдам өңдеуге мүмкіндік береді. 
Оның өмірдегі мысалы ретінде, егер дәрігер жүрек соғысын стетоскоп 
арқылы тыңдаса ұзағырақ уақыт жұмсау және есте сақтау тб сияқты 
қосымша ресурстарды қажет ететінін білеміз. Ал кардиограммаға түсіру 
арқылы нәтижені жылдам әрі сапалы оқуға және сақтауға болады. Осы 
қағидаға ұқсас Ян Ленкун ұсынған конволюциялық  нейрондық желі 
спектограммалармен жұмыс жасауға қолайлы. 

Мысал 1. Құстардың дыбысы жазылған аудиофайлды оқу және 
қандай құстың дыбысы екенін анықтау есебін шығару.

Спектограммаға арналған процессор құрамыз. Ол үшін Python-дағы 
torchlibrosa кітапханасын PyTorch арқылы жүзеге асырамыз. Себебі 
аудиосигналдарды өңдеу мүмкіндігі бар және графикалық процессорда 
спектограммаларды іске қосуға мүмкіндік жасалады. 

from torchlibrosa.stft import Spectrogram
spectrogram_extractor = Spectrogram(
win_length=1024, 
hop_length=320
).cuda()
Әртүрлі тәсілдерді пайдалануда білім алушылардың бағдарламалар-

мен жұмыс жасай алу қабілеттерін де ескерген нәтижелі болады. Бұл 
ретте Python бағдарламасы негізінде әртүрлі библиотекаларды онлайн 
режимде пайдаланып, мәліметтерді енгізе отырып нейрондық желілердің 
жұмыс жасауын меңгертудің қарапайым тәсілдерін де қамтып өту 
мүмкіндігі бар.

Жасанды нейрондық желіні бағдарламалық іске асыру жағдайында 
нысанға бағытталған тәсілді қолдана отырып, келесі нысындарға 
жіктеуге болады:

 нейрон;
 нейрондық қабат;
 нейрон желісі.
Бұл жағдайда әрбір келесі объектінің класын про деп санауға болады-
Тапсырмаларды икемдей жасау барысында жасанды нейрондық 

желілер мүмкіндіктерін жан-жақты пайдалана жұмыс жасағауға Python 
тілінен басқа да программаларды қолдануға болады. Оның ішіндегі ең 
қарапайымы Office жиынтығындағы Excel кестелік процессоры арқылы 
жасанды интеллект мүмкіндіктерін  қарастыру да болашақ информатика 
педагогтары үшін маңызды. Себебі, бұл тақырып орта мектептің 10-11 
сыныптың оқу бағдарламасына енгізілген.

Мысал 2. Жасанды нейрондық желілермен жұмысты Excel кестелік 
процессорында жасау. Бұл қолданбалы программамен жұмыс барысында 
желі өзгерістерін визуалды көру мүмкіндігі бар. Жасанды нейрондық 
желілермен жұмыс жасауды енді бастап жатқан үйренушілер үшін өте 
қолайлы екендігін атап өтуге болады.  

Cурет 2. MS Excel арқылы нейрондық желілермен жұмыс жасау.

Жоғарыда келтірілге мысалдардың барлығы да білім алушылардың 
сыни ойлау, шығармашылық қабілеттерін белсенді дамытуға мүмкіндік 
береді. 

- интегративті тәсіл “Информатика” пәнін бірнеше пәндермен тығыз 
байланыстыруға мүмкіндік береді. Интеграцияны әртүрлі деңгейде 
жүргізуге болады. Заманауи интеграция пәнішілік және пәнаралық 

бағытта жасалады (Дик, 2008). Пәнішілік интеграция бойынша 
жұмыс жасау дағдылары пәндік білімге бағытталғандықтан арнай 
жоспарланбаса да сабақ барысында жүріп отырады. Ал пәнаралық 
интеграцияға қатысты жасанды нейронды желілер тақырыбын да 
байланыстыруға болады. Оның бір мысалы ретінде қазіргі таңда 
қазақстандағы зияткерлік мектептерде жүзеге асырылып жатқан дизайн 
пәнін атап өтуге болады. Бейнелерді тану тақырыптарына қатысты 
жасанды нейронды желілермен жұмыс тб тақырыптар арқылы пәнішілік 
интерграция тиімді жүзеге асырылады.

Кәсіби қызметтегі шеберлік мол тәжірибенің нәтижесі болып 
табылады. Бұл бағытта әрбір болашақ маманның таңдаған сала 
бойынша қызығушылықтары мен білім алу жолын  анықтау және 
мүмкіндіктерін бағалай отырып, білім алудағы қажеттіліктерін ескеру 
де маңызды. Бұл тұрғыда болашақ маманның жеке дамуы оның кәсіби 
дамуының басты алғышарттарының бірі болып табылады. Оның білім 
алу траекториясындағы жолын, білімді игеруге деген қажеттіліктерін, 
интеллектуалдық және де басқа мүмкіндіктерін ескеру қажет. Кез-
келген тапсырманы орындау барысында негізгі үш сипаттаманы атап 
өте аламыз:

1. Қиындық деңгейін орнату
2. Тапсырманы орындауына қолдау көрсету
3. Бағалау және кері байланыс беру
Жасанды нейронды желілермен жұмыс тақырыптарына қатысты 

зертханалық жұмыстар жасау барысында сараланған тәсілдер негізінде 
білім деңгейі әртүрлі магистранттардың эксперименталды дағдыларын 
қалыптастыруда қиындықтары әртүрлі тапсырмалар сыналып көрілді. 
Тәжірибе жүзінде олардың кедергілерін еңсеруге дәстүрлі тәсілдерге 
қарағанда тиімділіктері де байқалды. Дәстүрлі тәсілдерде көбіне 
нұсқамалар түрінде берілген зертханалық жұмыстар қолданылса, жаңа 
бағытқа сәйкес сыни ойлау жұмыстары орын алды. Әдебиеттерге 
шолу жасай отырып, (Imbeau & Tomlinson, 2010) нұсқамалық карталар 
арқылы үйренушілердің өзін қорғайтын, сыйлайтын және жұмысқа 
белсендіретін оқу ортасын құру арқылы тиімділігі аталып өтілген. 
Өз тарапымыздан дайын нұсқаманың зертханалық жұмыстар жасау 
барысында қиындықтар мен сұрақтар туындатпайтындығын білеміз, 
алайда ғалымдардың дайын нұсқамалар шығармашылық, өзіндік орындау 
және зерттеу қызметтерінің дамуына қатысты тиімді болмайды деген 
(Браверман, 2008) тұжырымдарымен де келісеміз. Жасанды нейрондық 
желілердің келесі типтерін оқу процесінде әртүрлі тапсырмаларды 
тиімді орындауды ұйымдастыруда қарастыруға болады. 

Кесте 3 – Нейрондық желі типтерін қолдану мүмкіндіктері.
Нейрондық желі типі Қолдану мүмкіндіктері
Классификация Бет-әлпетті, объект типтерін, эмоцияларды тану
Регрессия Өңдеу барысында нақты санды анықтау (фотодағы адамның 

жасы, мүліктің құнын бағалау, доллар курсын анықтау тб)
Уақыт қатарларын 
болжау

Физикалық құбылыстарды, тұтыну көлемін, бағаны анықтау 
сияқты уақыт қатарының динамикалық мәні негізінде ұзақ 
мерзімді болжаулар құрылады.

Кластеризация Мәліметтерді олардың ерекшеліктері арқылы біріктіруде 
қолданылады. Үлкен көлемді мәліметтерді сорттау жасауда 
тиімді болады. 

Генерация Контентті автоматты түрде құру немесе өзгертуде ыңғайлы 
болады. 

Жасанды нейрондық желілерге қатысты тақырыпты меңгертуде 
желілерді оқыту тәсілдері, топологиясы, нейрондық желі моделі және 
салмақ коэфициенттерін баптау сияқты универсалды классификация-
лары ескерілуі қажет. Жасанды нейрондық желілерді оқыту тәсілдерін 
қарастыратын болсақ, ол үш түрлі тәсілден тұрады: мұғаліммен 
оқыту, мұғалімсіз оқыту және бекіту арқылы оқыту. Бұл тәсілдердің 
әрқайсысына жеке тоқталып өтейік.

 
 
 
 
 
 
 
 
 
 
 

Нейрондық желілерді оқыту тәсілдері 

Мұғаліммен оқыту Бекіту арқылы оқыту Мұғалімсіз оқыту 

Есептердің екі түрін шешу 
үшін қолданылады: жіктеу 

және регрессия. 
 

Ұзақ мерзімді стратегияны 
қолдану, яғни итеративті 
үдеріс болып табылады. 

Модель таңбаланбаған 
деректерді пайдаланады, 
олардан алгоритм 
мүмкіндіктер мен 
тәуелділіктерді өздігінен 
шығаруға тырысады 

 
Сызба 1. Нейрондық желілерді оқыту тәсілдері.

Тапсырмалар орындалып болғаннан кейін заманауи зерттеулердің 
нәтижелерінде көрініс тапқан рефлексивті ойлау дағдыларын қалып-
тастыру да алынған білімді бекітуге және білім алудағы келесі 
қадамдарды нақтылауға көмектеседі. Бұның бір дәлелі ретінде (Abels, 
2011) тұжырымдамасын келтіре аламыз, яғни Университет негізіндегі 
рефлексивті мұғалімдер білімі алдын ала білім беретін мұғалімдерге өз 
білімдерін ашуға және оны практикалық оқыту тәжірибесіне біріктіруге 
көмектеседі.

Қорытынды. Қорытындылай келе, ақпарат пен технологиялардың 
қарқынды дамуы информатика педагогтары үшін үнемі ізденісте 
болуды талап етеді. Басқа пәндермен салыстырғанда информатика пәні 
жетілдіріліп отыруды қажет ететіндіктен жалпы білім беретін мектеп 
бағдарламалары үшін де, маман дайындаушы педагогикалық жоғары 
оқу орындарының информатика мамандықтары үшін де білім беру 
бағдарламаларына бірқатар өзгерістер мен толықтырулар енгізуді қажет 
етеді. Сол себепті жаңашылдықтарды дер кезінде болашақ мамандардың 
игеріп және болашақта мектеп тәжірибесінде қолдана алуы, сабақ беру 
барысында заманауи әдіс-тәсілдерді, педагогикалық құралдарды тиімді 
меңгеріп шығуы сапалы білім беруге тікелей ықпал етеді. Болашақ 
информатика педагогтарын дайындауда білім саласындағы спиральділік 
қағидатына сүйеніп, заманауи тәсілдерді пән мазмұнымен баланыстыра 
отырып педагогикалық шеберлігін қалыптастыруға да көңіл бөлу оның 
болашақ тәжірибесінің нәтижелі болуына ықпал ететіні ескерілді. 
Осы бағыттарға байланысты Л.Н. Гумилев атындағы Еуразия ұлттық 
университетінің базасында педагогикалық бағыттағы Информатика 
мамандығы білім алушыларына дәстүрлі форматта сабақтар жүргізіліп, 
әдістемелік материалдар тәжірибеден өткізілуде. Тәжірибе барысында 
жасанды нейрондық желілердің қызметіне қатысты теориялық 
материалдарды игерту, зертханалық жұмыстар барысында әртүрлі типті 
тапсырмаларды орындау сияқты тәжірибелер сыналуда. Сонымен қатар, 
аралық нәтижелерді салыстырмалы түрде талдауға мүмкіндік беретін 
басқа да жоғарғы оқу орындары білім алушыларымен эксперименттік 
және бақылау тобы ретінде зерттеу жұмыстары жүргізіліп жатыр.

